
Ўзбекистон Республикасида тиббиёт ва кимё соҳаларини модернизация 

қилиш, жаҳон стандартларига мос ҳолда ривожлантириш ва янгича ташкилий 

тузилмаларни шакллантириш билан боғлиқ ўзгаришларга мос равишда 

тиббиёт соҳалари учун мутахассис кадрларни янги талаблар ва услублар 

асосида тайёрлаш, уларга замонавий билимларни бериш долзарб масалаларни 

асослаб беради.  

Шундай экан, Ўзбекистон ёш, ривожланаётган мамлакатлар ичида 

биринчилардан бўлиб таълим тизимини ислоҳ қилишга киришди ва 

Республикамизда кадрлар тайёрлаш «Миллий дастур»и ва «Таълим 

тўғрисидаги» қонунлар қабул қилинди.Бу соҳада, яъни кадрлар тайёрлаш ва 

таълим самарадорлигини оширишда бир қатор лойиҳалар, тиббий таълим 

ислоҳотлари амалга оширилмоқда.  

Таълимнинг бугунги вазифаси талабаларни ахборот–таълим муҳити 

шароитида мустақил фаолият кўрсата олишга, ахборот оқимидан оқилона 

фойдаланишга ўргатишдан иборатдир. Тaълим жaрaёнини 

технологиялаштириш, аниқ вазифаларни қўйган ҳолда, дарс 

машғулотларининг усул ва воситаларини тўғри танлаш орқали шaxснинг 

интeллeктуaл салоҳияти вa ижoдий қoбилиятини ривoжлaнтириш, жaмиятдаги 

ҳaр бир фуқаронинг билим ва мaлaкaсини oшириш, тeзкoр тaълим учун шaрт-

шaрoит ярaтиш мумкин. 

Юқоридагиларга асосланиб, «Биокимё» фанининг мақсади, структураси, 

мазмуни ва ҳажмидан келиб чиққан ҳолда ўқув режасида белгиланган вақт ва 

берилган шароитларда мазкур фан бўйича давлат таълим стандарти асосида 

қўйилган мақсадларга эришишни таъминловчи ахборот ва бошқарув, ўқитиш 

усул ва воситалари танлаб олинди: 

• ўқитиш усуллари ва техникаси: дискуссия, кейс-стади, муаамоли усул, 

ўқитув ўйинлари, «ақлий ҳужум», Инсерт, «Биргаликда ўқиймиз», Пинборд, 

маъруза (эксперт таклиф қилиб, конференция, кириш, мавзуий, визуализация, 

муайян вазият таҳлили билан, якуний); 

• Ўқитишни ташкил этиш шакллари: фронтал ўқитиш билан бир пайтда 

диалог ва полилог, мулоқот, ҳамкорлик ва биргаликда ўқишга асосланган 

жамоави ва гуруҳ бўлиб ўқитиш; 

• Ўқитиш воситалари: анъанавий ўқитиш воситалари (дарслик, 

маърузалар матни, таянч конспект, кодоскоп) билан бирга график 

органайзерлар, компьютер ва ахборот технологиялари; 

• Коммуникация усуллари: тезкор қайтувчан алоқа асосида талабалар 

билан бевосита алоқа; 

• Қайтар алоқаларнинг (маълумотнинг) усул ва воситалари: кузатув, блиц-

сўров, жорий, оралиқ ва якуний назорат натижалари таҳлили асосида ўқитиш 

диагностикаси; 

• Бошқарув усуллари ва воситалари: ўқув машғулотларини ўқув 

машғулоти босқичлари, ўқитувчи ва таълим олувчининг қўйилган мақсадларга 

эришиш бўйича биргаликда ҳаракатларини белгилаб берувчи технологик 

карталар кўринишида режалаштириш, нафақат аудитория ишлари, балки 

мустақил ишларни ҳам назорат (жорий, оралиқ, якуний) қилиш; 

• Мониторинг ва баҳолаш: ўқув машғулоти жараёнида (ўқув вазифалари 

ва тестларнинг бажарилишини баҳолаш, ҳар бир ўқув машғулотида таълим 

олувчининг фаолиятини рейтинг аоссида баҳолаш) бўлгани каби, бутун курс 

давомида ўқитиш натижаларини режа асосида кузатиб бориш (рейтинг 

баҳолари асосида ҳар бир таълим олувчининг жорий, оралиқ ва якуний 

натижаларини баҳолаш). 

Биокимё фанидан “Гликолиз ва гликогенолизнинг аҳамияти. Глюкоза 

биосинтези. Гликолиз ва глюконеогенезнинг бошқарилиши” мавзусидаги 

амалий машғулот дарсини ўтказишда « Ақлий ҳужум » ўқитиш усулидан 

фойдаланиш мумкин.  

 Ақлий ҳужум методидан ҳам лекция, ҳам амалий дарсларда фойдаланиш 

қулай. Бу метод бир зумда аудиториядаги барча ўқувчи-талабаларни қамраб 

олиб уларни актив ҳолатга келтиради.  

Яхлит мавзу, унинг бир қисми ёки танлаб олинган муаммо юзасидан 

талабаларга бериладиган саволлар мажмуаси ўқитувчи томонидан олдиндан 

тайёрланган бўлиши ишда яхши натижа беради. 

Ақлий ҳужум методи қўйилган муаммо ечимига боғлиқ равишда 5-10 

дақиқа давом этиши мумкин. Бунда талабаларнинг бераётган жавобларига на 

ўқитувчининг ва на бошқаларнинг аралашувига, ҳар қандай фикр 

билдиришларига йўл қўйилмайди ва натижалар баҳоланмайди, баллар 

қўйилмайди. Бу қоида кўпинча ўқитувчи томонидан автоматик тарзда 

бузилади, яъни талаба билдирган нотўғри фикрга тезда ўз муносабатини 

билдириб тўғрилайди. Бу вазият талабаларни фикрлашдан тўхтатади, дарсда 

фойдаланилаётган ақлий ҳужум методига путур етказади. Мақсад: нотўғри 

бўлсада талабанинг ўз фикрини билдиришига эришишдан иборат. Ўқитувчи 

умумлаштиришдан сўнг билдирилган фикрларнинг тўғри ёки нотўғрилиги ҳар 

бир талабага маълум бўлади. 

Талабаларнинг фикр юритишлари ўқитувчи томонидан тўғри йўлга солиб 

турилади ва рағбатлантирилиб борилади. Вақти-вақти билан фикрлар 

умумлаштириб турилади.  

Муаммонинг ечими бўйича фикрлар шакланниб бўлгач у охирги марта 

умумлаштирилади ва аниқ фикрга келинади.  

Шундан кейин талабалар ўзларининг таклифларини ўзлари солиштириб, 

тўғри ва хато фикрларини англаб етишадилар ва ўзларини ўзлари 

баҳолайдилар.  

Аммо ўқитувчининг уларга баҳо ёки танбеҳ беришига йўл қўйилмайди. 

Сценарий: Ўртага битта мавзу ташланади. Талабалар шу мавзу бўйича ўз 

фикрларини билдирадилар. Котиба тайинланади. Ўхшаш фикрлар 

бирлаштирилади. 5-7 дакика вақт берилади.  

Оҳирида энг қизикарли фикрлар алоҳида ажратилади ва баҳоланади. Ёмон 

қониқарсиз фикрга баҳога берилмайди.  

Ушбу усул талаба нутқи, фикрлаш қобилиятини ривожлантиради. Масалан  

« Ақлий ҳужум » иш ўйинини ўтказишда талабаларга бериладиган саволлар  

1.Глюкозани ҳужайрага кириши  жараёнида қандай оқсил ва макроэргик 

бирикма иштирок этади? 

2.Қонда глюкоза миқдорини кўпайиши гипергликемия дейилади. 

Физиологик гипергликемиянинг сабабларини аниқланг. 

3.Водородни цитозолдан митохондрияга ўтказилишининг мокки  

механизмларининг қандай усулларини биласиз ва бир биридан фарқини 

ифодаланг. 

4. Спиртли бижғиш жараёнини мохиятини ифодаланг. 

5.Глюконеогенез жараёнининг ахамияти. 

6.Глюколиз ва глюконеогенезнинг калит ферментлари ва уларнинг 

бошқарилиши 

7.Глюкоза периферик тўқималар томонидан тинмай ишлатиб турилишига 

қарамай  қондаги миқдори нисбатан доимий бўлади. Қондаги глюкоза 

миқдорини физиологик даражада идора этувчи жараёнларни номланг. 

8.Углеводлар оксидланишининг бошланғич этапи гликолиз ёки 

гликогенолиз шаклида бўлиши мумкин. Буларнинг фарқи нимада? 

 Хулоса қилганда, таълимдаги интерфаол ўйинлар талабаларнинг 

дарсдаги фаоллигини таъминлайди. Янги илмий назарий билимларни бера 

олмасада аммо талабаларнинг дарсдаги қизиқишини, билим олиш жараёнини, 

фикрлаш қобилиятини,тахлил қилиш ва умумлаштиришга ўргатади, уларнинг 

қобилият ва иқтидорини,огзаки ва ёзма нутқини ривожлантиради, мустақил 

фикрлашга ўргатади.  

Интерфаол ўйинлар таълим самарадорлигини ошириш гарови. Интерфаол 

усулнинг энг мухим жихати шундаки, у талабаларни фаоллаштиради, суст 

ўзлаштирувчи талабаларни хам харакатлантиради, тахлил қилиш, хулоса 

чиқаришга ўргатади. 

Уларда кўнглидагини айтиш жасоратини уйготишга , ижодий 

имкониятларини намоён қила билишга ўргатади. 

